
 KONA-BÁ PREMIU  

TradeInvest Timor-Leste, liu husi Diresaun Promosaun Exportasaun sei organiza eventu “Premiu 

Exportasaun 2026” 

 

Tinan 2026 sei marka hanesan tinan ba dalima Premiu Exportasaun TradeInvest nian ne’ebé maka 

fó rekoñesementu ba emprezas Timor-oan iha industria oin-oin ne’ebé maka lori ona ka iha 

potensialidade hodi lori produtu Timor nian ba merkadu internasional. 

 

Objetivu prinsipál husi Premiu Exportasaun nian maka atu rekoñese no enkoraja setór privadu sira 

hodi diversifika ka habelar sira ninia negosiu iha merkadu internasional. 

 

Premiu ne’e mos iha objetivu hodi selebra progresu no susesu empreza sira iha Timor-Leste laran 

ne’ebé mak konsege halao ona negosiu iha exportasaun internasional liu husi sira nia esforsu, 

planu, no abordajem inovativu. 

 

Panelista independenti maka halo avaliasaun no selesaun ba manan na’in bazeia ba kriteria ne’ebé 

iha. Panelista sira kompostu husi parseiru dezenvolvimentu TradeInvest Timor-Leste nian no mos 

setór publiku liu-liu ministeriu sira ne’ebé relevante iha area exportasaun no dezenvolvimentu 

setór privadu. 

 

Premiu ne’e sei aprezenta ba manan na’in sira iha eventu “jantar de gala” ne’ebé maka sei fó 

oportunidade ba emprezas sira hodi habelar sira ninian bolsu kontaktu ho exportadores prinsipál, 

fasilitadores exportasaun, entidade Governu relevante no parseiru dezenvolvimentu sira ne’ebé 

maka halao servisu ligasaun ho inisiativu promosaun exportasaun nian. 

 

Informasaun hotu iha aplikasaun sei trata ho konfidensia ne’ebé a’as. 

Manan nain ba premiu ne’e sei hetan benefisiu hanesan tuir mai: 

 Sertifikadu “Premiu Exportasaun 2026” 

 Insentivu ho montante US$2,000.00 (ba kada kategoria) 

 Direitu hodi uza logo tipu “Premiu Exportasaun 2026” nian iha empreza ninia materia 

promoção 

 Oportunidade hodi partisipa iha expo (Trade Fair) iha rai liur (ema 1 ba dala 1) ne’ebé sei 

suporta husi TradeInvest Timor-Leste 

 Perfil hanesan manan nain ba “Premiu Exportasaun 2026” sei tau iha TradeInvest ninia 

portal ofisial (www.investtimor-leste.com) no pajina facebook (TradeInvest Timor-Leste) 

http://www.investtimor-leste.com/


 

 

 DATA IMPORTANTE  
 11 Agostu  -  Aplikasaun Loke 

 11 Setembru -  Aplikasaun Taka 

 19 Setembru -  Lista finalista sai (top 3 husi kada kategoria) 

 22 – 25 Setembru   -  Site visit no intervista ba top 3 

 16 Outubru  -  Serimonia Kalan Premiasaun 

Exportasaun (Fó premiu ba manan nain 

sira) 

 

 KATEGORIA BA PREMIU EXPORTASAUN  

 Exportador Exsepsional Tinan 2026 

Fó ba exportadór exsepsional tinan 2026 nian mak hatudu ona esforsu hodi exporta ona 

ninia servisu ka produtu ba merkado internasional ho quantidade no kualidade masimu 

iha setór Agrikultura/Peskas, Turizmu, Industria, no Manufatureira. 

 

 Exportador Potensial Tinan 2026 

Fó ba exportadór potensial tinan 2026 nian ne’ebé mak seidauk exporta maibe iha 

seriedade no kompromisu hodi halao negosiu ka exporta ninia servisu ka produtu ba 

merkado internasional ho quantidade no kualidade adequadu iha setór 

Agrikultura/Peskas, Turizmu, Industria, no Manufatureira. 

 Negosiu Sosial Juventude ho orientasaun ba exportasaun Tinan 2026 

Fó ba emprezariu/a Juventude ne’ebé iha motivasaun hahu halo negosiu no sei eskpande 

ninian negosiu ho orientasuan ba exportasaun . 

 

 KRITERIA ELIJIBILIDADE  

 Empreza nia hela fatin (permanente) iha Timor-Leste 

 Iha Sertidaun Rezistu Komersial husi SERVE ne’ebé validu 

 Iha Sertifikadu Rezistu Komersial husi SERVE (TIN) ne’ebé validu 

 Iha Lisensa Exportasaun ou Autorizasaun Exportasaun husi MCI (aplika deit ba 

aplikante ne’ebé mak exporta ona) ne’ebé validu 

 Iha Sertidaun Dividas husi Autoridade Tributaria - MAF ne’ebé validu 

 Empreza ida elegível hodi aplika ba kategoria ida deit 

 Empreza komesa hari ou halao negosiu mais ou menus fulan 12 ona ka menus ba 

emprezas ne’ebé foin hahu 

 Ba kategoria 3, Empreza tenke na’in husi Joven tinan 18-35 (hatudu evidensia 

husi kartaun identidade) 

 Enkoraja ba tipu empreza hotu-hotu atu aplika (koperativa, unipessoal limitada, 

nst.) 

 Enkoraja ba empreza hotu ne’ebé exporta ona no iha potensia ba halo 

exportasaun atu aplika 



 

 

 Ajensia Governu nia la elegível hodi aplika 

 Aplikasaun ne’ebé hatama tarde no ho informasaun inadequadu sei rezeita/la 

simu 

 Manan nain husi tinan kotuk 2017, 2018,2019, 2024 no 2025 elegível 

hodi aplika ba Premio Exportasaun 2026 

 

 KRITERIA SELESAUN  
Area ne’ebé foka ba mak hanesan: 

 Grau inovasaun iha stratejia marketing 

 Kresimentu atividade exportasaun no kapasidade hodi sustenta kresimentu ne’e 

 Evidensia husi vantajen kompetitiva sustentavel 

 Valor no kontribuisaun exportasaun nian hodi habelar negosiu 

 Kompromisu empreza nian ba merkadu ka negosiu internasional 

 Kriasaun kampu servisu ba ema Timor-oan 

 

Jeral: 

 Komersializa ita nia empreza iha ita nia aplikasaun, esplika ita nia pontu forte, esplika 

mos kona-bá inovasaun no diferensa ne’ebe ita nia empreza halo ona 

 Identifika fatores importante sira ne’ebé mak halo ita nia empreza susesu 

 Se ita nia empreza exporta ona iha tinan barak nia laran, verifika iha ita nia aplikasaun 

kona-bá saida mak ita nia empreza halo diferenti hodi aumenta ka habelar negosiu iha 

tinan kotuk ba (Ezemplu: merkadu foun, teknolojia foun, estratejia marketing ne’ebé foka 

ba, nst. 

 

 ORIENTASAUN BA PRENXE APLIKASAUN  

 
» Halo favor haree iha Formulariu/Aplikasaun 

 

 

KONTAKTU PESOAL: 

Miguel Nunes 
 Export Promotion Manager  

TradeInvest Timor-Leste 

 

o Rua 25 de Abril, No. 08, 

Colmera, Vera-Cruz, Dili (Entre Banku BNU no Banku MANDIRI) 

Republica Democratica de Timor-Leste 

Phone: +670 77401765 

E-mail: miguel@invest.tl ou miguelnns3@gmail.com 

 

 

Empreza feto sira enkoraja hodi aplika! 

mailto:miguel@invest.tl


 

 

 

OBRIGADU WA’IN BA PARSEIRU PRINSIPÁL 

 

 

 

 
 

 

 

 

 

 

 

 

 

 

Partners with / Servisu hamutuk ho: 


